
乘槎者既出君平之門，有問者曰：「彼河之流，彼天之高，宛宛轉轉，昏昏浩浩。有怪

有靈，時顛時倒。而子浮泛其間，能不手足之駭，神魂之掉者乎？」 對曰：「是槎也，

吾三年熟其往來矣。所慮者吾壽命之不知也。不虞槎之不安而不返人間也。及乘之，波

浪激射，雲日氣候，黯然而昏，㸌然而晝。乍搨而傍，乍蕩而驟。或落如坑，或觸如鬭。

茫洋乎不知槎之所從者不一也，吾心未嘗為之動。心一動，則手足不能制矣。」不在洪

流，則槁木之為患也。苟人能安其所處而不自亂，吾未見其有顛越之心也。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

